
東武亭

作者：李紳　唐

本作品收錄於《全唐詩/卷481》和《新樓詩》

〈亭在鏡湖上，即元相所建，亭至宏敞，春秋為競渡大設會之所。余為増以板檻，延入

湖中，足加步廊以列環衛。〉

綠波春水湖光滿，丹檻連楹碧嶂遥。

蘭鷁對飛漁棹急，彩虹翻影海旗揺。

鬪疑斑虎歸三島，散作遊龍上九霄。

鼉鼓若雷争勝負，柳堤花岸萬人招。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

